
Одделение за идентификација и регистрација на животни - Агенција за храна и ветеринарство УП/02/2
ПРИМЕНА НА УПАТСТВОТО

Целта на ова упатство е да се информираат одговорните лица за активностите и обврските на добиточните пазарите кои произлегуваат од Законот за идентификација и регистрација на животните, Правилникот за идентификација и регистрација на одгледувалишта, Правилникот за идентификација и регистрација на животни од видот говеда, Правилникот за идентификација и регистрација на овци и кози и Правилникот за идентификација и регистрација на свињи.
СИСТЕМ ЗА ИДЕНТИФИКАЦИЈА И РЕГИСТРАЦИЈА (ИиР) НА ЖИВОТНИ СПОРЕД СТАНДАРДИ НА ЕУ

Во Р. Македонија е воспоставен систем за идентификација и регистрација (ИиР) на животните од видовите говеда, овци/кози и свињи, кој овозможува следење на животните од нивното раѓање до крајот на животот.
Надлежен орган за спроведување на активностите на системот и за негова контрола е Агенцијата за храна и ветеринарство.
Цели на ИиР системот се:

· Заштита на здравјето кај луѓето и животните;
· Безбедност на храната (следливост преку концепт од одгледувалиште до трпеза);
· Стекнување на доверба кај потрошувачите;
· Конкурентност на производите од животниско потекло на домашниот и меѓународниот пазар; и
· Поддршка на сточарството.
КОМПОНЕНТИ НА СИСТЕМОТ ЗА ИиР

Системот за идентификација и регистрација на животните е составен од следниве елементи:

-
Средства за идентификација - ушни маркици, тетоважи средства за електронска идентификација и други средства за индивидуална или групна идентификација на животните;
-
Документи за движење - се пасошот за говеда и домашни миленици и сертификатот за здравствена состојба на животните со кои животните се придружени при нивното движење;
-
Регистри на одгледувалиште - е посебен регистар за секој вид животно кој содржи податоци за одгледувалиштето, одгледувачот, животните и промените кои се случуваат на одгледувалиштето; 
- Централна електронска база на податоци - за идентификација и регистрација на животните е централна база на податоци во која се внесуваат податоци за регистрираните одгледувалишта, одгледувачот, животните на одгледувалиштата, промените кои се случуваат на одгледувалиштата и други податоци.
ТЕРМИНИ
Одгледувач е правно или физичко лице кое е сопственик на фармско или друго животно или било кое лице овластено од сопственикот и одговорно за чување на животните, дури и привремено

Одгледувачот е одговорен за правилна и благовремена регистрација на своето одгледувалиште и животни, за известување за движењата на животните и за правилно водење на регистарот на своето одгледувалиште.

Одгледувалиште е објект, градба или во случај на отворено, место, во кое животните се чуваат, одгледуваат или држат вклучително и добиточни пазари

Секое одгледувалиште мора да биде регистрирано во Централната електронска база на податоци која ја води Агенцијата за храна и ветеринарство, при што му се издава Карта за идентификација на одгледувалиштето со единствен регистарски број на одгледувалиштето - РБО составен од 9 цифри. За секоја промена во податоците за одгледувалиштето (промена на сопственост, прекин со одгледување итн), одгледувачот мора да го извести надлежното овластено ветеринарно друштво.
УШНИ МАРКИЦИ И ДОКУМЕНТИ ЗА ДВИЖЕЊЕ НА ЖИВОТНИ
УШНИ МАРКИЦИ ЗА ГОВЕДА
Говедата се обележуваат со две идентични ушни маркици, аплицирани на двете уши кои заедно со пасошот се доказ за идентитетот на секое говедо. Крајната возраст до која мораат да бидат обележани е 20 дена.
Ушните маркици се жолти, пластични, правоаголни и составени од два дела кои го содржат: 
-
Кратенка од Агенција за храна и ветеринарство (АХВ); 
-
Кодот на Р. Македонија (МК); и 

· 8-цифрен индивидуален број.

· Бар код за идентификација на говедото.
Говедата кои се увезени од земји кои ги исполнуваат правилата на Р. Македонија во поглед на идентификацијата и регистрацијата (земји од ЕУ) ги задржуваат оригиналните ушни маркици. Тие се пропратени со Пасош за говедо издаден од Агенцијата за храна и ветеринарство во кој е наведен бројот на оригиналната ушна маркица.
Овој број е составен од најмногу 12 цифри на кој му претходи кодот на државата од каде потекнува говедото (на пр. NL 123454 55566 за говедо увезено од Холандија).

Напомена:
Само уредно обележаните говеда со две ушни маркици, кои поседуваат Пасош и сертификат за здравствена состојба кој е издаден од Агенцијата за храна и ветеринарство можат да влегуваат во добиточниот пазар.
ПАСОШ ЗА ГОВЕДО И ПРИВРЕМЕН ДОКУМЕНТ ЗА ДВИЖЕЊЕ
Пасошот за говедо е документ, кој мора да го следи говедото при секое неково движење. Во него се впишани сите податоци за говедото, како и податоците за одгледувалиштето на раѓање и сите следни одгледувалишта каде говедото се наоѓало.

На теле кое е помладо од 21 дена, може да му се издаде привремен документ за движење кој како и пасошот ги содржи сите податоци за телето, како и податоците за одгледувалиштето на раѓање и најмногу две следни одгледувалишта. Теле придружено со привремен документ за движење не смее да се движи помеѓу повеќе од две одгледувалишта. 
Движење меѓу две одгледувалишта преку добиточен пазар или собирен центар се смета како едно движење.
Пазарите на добиток не се обврзани да ги внесуваат своите податоци во пасошот, односно привремениот документ за движење.
УШНИ МАРКИЦИ ЗА ОВЦИ/КОЗИ
Овците и козите се обележуваат со две идентични ушни маркици аплицирани на двете уши до возраст од 6 месеци, односно 9 месеци за животни одгледувани екстензивно. 
Овие ушни маркици се жолти, пластични, составени од два дела и содржат:
-
Кратенка од Агенција за храна и ветеринарство (АХВ); 
-
Кодот на Р. Македонија (МК);
· 9-то цифрен индивидуален број; и
· Баркод за идентификација на овци/кози.

Исто како кај говедата, овците и козите увезени од земји на ЕУ ги задржуваат своите оригинални маркици.
Исклучок претставуваат младите јагниња и јариња кои се наменети за колење во кланица. Тие можат да бидат обележани со една округла ушна маркица со број на одгледувалиште и тоа во големите одгледувалишта или ако потекнуваат од мали фарми со една правоаголна ушна маркица со индивидуален 9-цифрен број.
Напомена:

Само уредно обележаните овци/кози со две ушни маркици кои поседуваат Сертификат за здравствена состојба кој е издаден од Агенцијата за храна и ветеринарство можат да влегуваат во добиточниот пазар.

Јагниња или јариња обележани со една ушна маркица (УМ наменети за колење) не смеат да се движат преку добиточен пазар или на друго одгледувалиште освен кон кланица.

УШНИ МАРКИЦИ ЗА СВИЊИ
Животните од видот свињи се обележуваат со една ушна маркица или со тетоважа, на уво или раменолопатичната регија во што пократок можен рок, но во секој случај пред напуштање на одгледувалиштето на раѓање.
Ушната маркица од големите комерцијални одгледувалишта е округла, портокалова и на неа се испечатени следните податоци: 
-
Кратенка од Агенција за храна и ветеринарство (АХВ); 
-
Кодот на Р. Македонија (МК);  и 
-
Скратена верзија од бројот на одгледувалиштето кои се состои од една буква и три бројки (пр. А001).

Ушната маркица од останатите одледувалишта е со триаголна форма, портоколава и на  неа се испечатени следните податоци: 
-
Кратенка од Агенција за храна и ветеринарство (АХВ); 
-
Кодот на Р. Македонија (МК); и
-
Индивидуалниот 9-цифрен број на ушната маркица.
Животните можат да бидат обележани и со тетоважа со скратена верзија на бројот на одледувалиште доделен од страна на Агенцијата.

Напомена:

Во добиточниот пазар треба да влегуват само обележани свињи кои поседуваат Сертификат за здравствена состојба кој е издаден од Агенцијата за храна и ветеринарство можат да влегуваат во добиточниот пазар.

ДОКУМЕНТ ЗА ДВИЖЕЊЕ ЗА ЖИВОТНИ/СЕРТИФИКАТ ЗА ЗДРАВСТЕНА СОСТОЈБА 
Животните при движење мора да се придружени со документ за движење/сертификат за здравствена состојба на животното. Документот за движење се состои од 4 копии, од кои два се доставуваат до ветеринарните станици заради упис во електронската база на податоци, а по една задржуваат двата одгледувачи. 
Одгледувачите кои се овластени сами да внесуваат податоци во ЦЕБП не се должни да доставуваат копија од документот за движење до овластените ветеринарни друштва.

Видот на животното и ушните маркици од сите видови на животни секогаш се впишани во документот за движење.

Оригиналот и копијата кај одгледувачите служат како Регистар на одгледувалиште и мора се чуваат најмалку 3 години и истите се предмет на инспекциска контрола.
РЕГИСТАР НА ОДГЛЕДУВАЛИШТЕ НА ДОБИТОЧЕН ПАЗАР
Согласно Законот за идентификација и регистрација на животни секој одгледувач е должен да води ажурно и уредно регистар на одгледувалиште во кој се впишуват сите податоци за одгледувалиштето, податоците за животните како и податоците за движењата од/до тоа одгледувалиште.
При влез на животни во добиточен пазар операторот во делот на регистарот на одгледувалиште “ВЛЕЗ НА ЖИВОТНИ” во ги внесува следните податоци:

· Број на документот на движење/Сертификат за здравстена состојба на животното;
· Видот на животното;
· РБО од каде пристигнуват животните; и
· Идентификациската ознака на средствата за идентификација на животното.
Истите податоци се внесуват и во делот “ИЛЕЗ НА ЖИВОТНИ” при заминување на животните од добиточен пазар како и РБО-то каде животните заминуват. Доколку купувачот не го знае своето РБО тогаш операторт на пазарот ги пишува податоците кои може да ги обезбеди од купувачот.
Продавачот при влез односно купувачот на животното при излез е должен на операторот да ги покаже ознаките на идентификациските средства и документите за движење на животните.
ИЗВЕСТУВАЊЕ НА ДВИЖЕЊЕ ДО ЕЛЕКТРОНСКА БАЗА НА ПОДАТОЦИ
Операторот на добиточниот пазар треба во рок од 7 ДЕНА да ја извести Агенцијата за движењата на животните од/до добиточен пазар.

Добиточните пазари можат сами да ги внесуват податоците за своето одгледувалиште во ЦЕБП или можат да склучат договор за внесување на податоците со некоја од овластените ветеринарни друштва. Во ЦЕБП се внесуват податоците од регистарот на одгледувалиште или од копијата на документите за движење на животните.
КОНТРОЛА НА ДОБИТОЧЕН ПАЗАР ОД СТРАНА НА ОФИЦИЈАЛЕН ВЕТЕРИНАР
Официјалнот ветеринар има право на непречен пристап до сите одгледувалишта, средства за превоз, кланици, собирни центри, добиточни пазари и сите места каде животни се држат постојано или привремено, овластени ветеринарни друштва, овластени правни лица за дистрибуција на средства за идентификација на животни, животни, документи и податоци за нив за контрола на спроведувањето на одредбите од овој закон и прописите донесени во согласност со овој закон.
При посета на добиточен пазар, официјалниот ветеринар обрнува посебно внимание:
· дали животните се правилно обележани;
· дали животните се придвижени со документи за движење;

· дали регистарот на одгледувалиште се води уредно и ажурно; и

· дали се запазуват роковите за известување на движењата до агенцијата.
